
Ed. 489. Frumvarp til laga
um heimild fyrir ríkisstjórnina til lántöku vegna kaupa á tækjum til síldarvinnslu.

(Lagt fyrir Alþingi á 67. löggjafarþingi, 1948.)

1. gr.
Ríkisstjórninni er heimilt að taka lán allt að 15 millj. kr., innanlands eða er-

lendis, til kaupa á tækjum til síldarvinnslu.

2. gr.
Lög þessi öðlast þegar gildi.

Athugasemdir við lagafrumvarp þetta.
Í sambandi við síldveiðarnar í Hvalfirði á þessum vetri hefur komið í ljós, að

vegna flutningskostnaðar á síldinni til Siglufjarðar ber nauðsyn til, að vinnsla
síldarinnar fari fram við Faxaflóa. Þessir síldarflutningar eru þess valdandi, að afl-
inn, sem svo margir að öðru leyti hafa notið góðs af, verður síldarverksmiðjum
ríkisins óhæfilega dýr til vinnslu. Mikið af þessum flutningskostnaði hefur verið
goldinn í erlendum gjaldeyri, þar á meðal mörg hundruð þúsund dollarar. Af þessu
er auðsætt, að gera verður ráðstafanir fyrir næsta haust til vinnslu síldarinnar
hér við Faxaflóa og þar með losna við umræddan flutning síldar innar. 1 þessu
augnamiði hefur verið stofnað hlutafélag, sem ætlar svo sem kunnugt er að kaupa
síldarbræðsluskip. Auk þess er hafinn undirbúningur að stækkun fiskimjöls- og
stldarverksmiðjanna á Akranesi, Hafnarfirði og Keflavík svo og byggingu sildar-
verksmiðju hér í Reykjavík.

Fjárhagsráð hefur upplýst, að til þess að afla véla frá Bandarikjunum, sem
nauðsynlegar eru í þessar verksmiðjur, skorti með öllu gjaldeyri svo og gjaldeyri
til kaupa á bræðsluskipinu og ekki sé unnt að taka kaupverð þessara hluta, sem
mun nema um 2 milljónum dollara, af þeim dollaragjaldeyri, sem til kunni að falla
fyrir fslenzkar afurðir. Samkvæmt þessu virðist sú leið ein fyrir hendi að afla laga-
heimildar til útvegunar á gjaldeyrisláni í Bandaríkjunum svo ríflegu, að það nægi
til þeirra erlendra innkaupa, er stundu í sambandi við aukna síldarvinnslu á næsta
hausti, og telur ráðuneytið, að lánsupphæðin mætti ekki vera lægri en um 15 milljónir
króna.


